
1.go  ARTIKULUA. ANTOLATZAILEA.  
 

Gipuzkoako Txirrindularitza Federazioak (hemendik aurrera, GTxF) antolatzen du, eskola 

adineko Gipuzkoako Ziklismo Anitzeko Programaren irakaskuntza- eta lehiaketa-jarduerak. 

Jardueren eskuduntza Gipuzkoako Foru Aldundiari (hemendik aurrera, GFA) badagokio ere, honek 

hitzarmen bidez, GTXFri esleitzen dio urteko hitzarmenaren bidez.  

 

2. ARTIKULUA. PARTE HARTZAILEAK. 
 Gipuzkoako Ziklismo Anitzeko Programan parte hartuko duten ikasleak honako adin eta 

sexu kategoriatan antolatuko dira. 

a) Adin kategoriak.  

 Benjaminak. Programa bukatzen den urtean 9 edo 10 urte betetzen duten 

ikasleak. 

 Alebinak. Programa bukatzen den urtean 11 edo 12 urte betetzen duten ikasleak. 

 Infantilak. Programa bukatzen den urtean 13 edo 14 urte betetzen duten ikasleak. 

b) Sexu kategoriak. Ikasle bakoitzak sentitzen duen sexu kategorian parte hartu ahalko du, 

kategoriak hauek izanik: 

 Gizonezkoa. 

 Emakumezkoa.  

 

 3 .ARTIKULUA: HELBURUAK ETA EDUKIAK.  
 

a) Helburuak eta edukiak. 

Ziklismo Anitzeko Programaren helburua, ziklismoaren hastapena denez, ziklismo diziplinako 

modalitate hauek jorratzen dituzte: ciclocros, errepidea (linea eta talde ordupekoa), pista, mendi 

bizikleta eta trial sin). Edukiak, gaitasun eta adin guztien erritmora egokitzeko asmoz, topaketa eta 

lehiaketa modutan antolatu dira: 

- Benjaminek, soilik, topaketak izango dituzte.  

- Alebinek eta Infantilek, berriz, lehiaketak eta topaketak izango dituzte. 

- Infantilen zenbait lehiaketek Gipuzkoako Txapelketa izendapena izango dute.  

 

Topaketen helburua bikoitza da. Batetik, modalitate zehatz bat ezagutzera ematea. Horretarako, 

topaketak jolasen bidez eta lehiakortasun gabeko testuingurutan gauzatuko dira. Honek, ikasle 

guztien premietara egokitzeko esperientzia positiboak sortzeko bigarren helburua betetzea bilatzen 

du; eta bereziki, lehiaketa adin goiztiarretan arautzea. 

b) Gipuzkoako txapelketak. 

Ziklismo anitzeko zenbait lehiaketek, infantil kategorian, Gipuzkoako Txapelketa izendapen 

ofiziala izango dute. Modalitate horiek ondorengo izendapen ofiziala jasoko dute:  

- Gipuzkoako Mendi bizikletako eskola adineko txapelketa. 

- Gipuzkoako Errepideko Taldekako Erlojupeko eskola adineko txapelketa. 

- Gipuzkoako Errepideko Lineako eskola adineko txapelketa. 

 

Ez da Gipuzkoako Txapelketarik egongo benjaminentzat eta alebinentzat. Alebinek, lineako eta 

taldekako erlojupekoa egingo dute; baina ez da lehiaketa moduan izango. Helburua da beste 

zonaldetako txirrindularien artean lehiatzea. eta diziplinaren sekretuak ikastea, taldekako erlojupeko 

probari dagokionez. 

 

c) Gipuzkoako Errepideko Taldekako Erlojupeko txapelketaren antolaketa irizpideak:  

Taldeak gehienez BOST (5) parte hartzailetakoak izango dira eta gutxienez, HIRUkoak (3). 

Parte hartzaile denak ziklismo-eskola berekoak izan behar dira. Hirugarren parte hartzailea da 

taldearen denbora markatuko duena.  

 

Partaidetza aukerarik handiena sustatu asmoz, talde mistoak eta beste eskoletako ziklismo 

eskoletako parte hartzaileekin osatutako taldeak osatu ahalko dira. Azken hauek, beste eskoletako 

parte hartzaileekin osatutako taldeek, lehiatzen dutenean ez dute ez saririk ezta garaikurrik jasoko 

ere; nahiz eta sailkapenetan agertuko diren.  

 

4. ARTIKULUA. EGUTEGIA ETA JARDUERAK. 
 

a) Eskola Adineko ziklismoa egutegia urriaren 01ean hasi eta uztailaren 31ean amaitzen da. 

b) Jardunaldiak, larunbata arratsaldeetan antolatuko dira; eta salbuespen gisa, Aldundiak hala 

baimenduta zenbait igande goizetan. Ez dira jarduerarik antolatuko larunbat goiz eta igande 

arratsaldeetan.  

c) Egutegian jarduera mota gehiago dauden arren, ikasle bakoitzak mugatua izango du 

jarduera mota bakoitzean duen parte hartzea. Federazioak kontrolatuko du neurriz kanpoko 

parte hartzea kopurua. Jardueraz jarduerako eta kategoriaz kategoriako gehieneko parte 

hartzea ondorengo taula honetan mugatzen da:  

 TOPAKETA JARDUERAK LEHIAKETA JARDUERAK 

BENJAMINAK 12 0 

ALEBINAK 7 7 

INFANTILAK 4 11 

5. ARTIKULUA. LURRALDE ANTOLAKETA.  
Ziklismo klubak izango dira gehieneko parte hartzaile kopuru mugarik gabe Ziklismo Anitza 

Programan parte hartuko dutenak. Programaren antolaketa eraginkorrago baterako Gipuzkoako 

lurraldea hirutan banatu da. Banaketa esparru bakoitza klub bati dagokio.  

 

Eremu horiek erreferentzia antolaketa diren arren, badaude, Gipuzkoako Txapelketaz gain, lurralde 

antolaketa ikuspegi bateratua izango duten jarduerak ere.   

 

ZONALDEA ESKUALDEAK ZIKLISMO KLUBAK. 

Ekialdea 

Txingudi  Oarsoaldea 

Donostia  Urola Kosta 

Beterri-Buruntzaldea. 

CC Irunés, Allerru TxE, Oarsoaldeko TxE, 

Donosti-Berri TxE, JOCC TxT, Buruntzazpi TxE, 

Zarauztarra TxE eta Zumaiako TxE 

Erdialdea 
Goierri Tolosaldea 

(Andoain) 

Andoaingo TxE, Danena KE, Oriako TxE eta 

Goierriko TB. 

Mendebaldea 
Debarroa, Urola Erdia eta 

Urola Garaia. 

Goierri KE, Peña Elorza, Elgoibarko LT, Lokatza 

ZE, Aloña Mendi KE eta Dorletako Ama TxE, 

Atxukale Txirrindu Taldea. 

 

 

6.  ARTIKULUA. JANZKERA ETA SEGURTASUNA.  
 

a) Janzkera. 

- Parte hartzaile bakoitzak bere ziklismo klubeko jantzi bereizgarria eramango du. 

- Burukoaren erabilera nahitaezkoa da eta parte hartzaileek jardueren une guztietan erabiliko 

dute. 

- Eskularruen erabilera, guztiz, gomendagarria da.  

 

b) Segurtasuna. 

Lehiaketa guztietan debekatua dago eskuak heldulekutik askatzea, beti, bi eskuz heldu behar 

zaio heldulekuari. Arau hori betetzen ez duena deskalifikatua izango da. Arau honen salbuespenak 

dira: 

- Eskuak eskulekutik kendu ahal izango dira soilik garapena aldatzeko eta beti ere 

palankak koadroan badaude. 

- Mendi bizikletako lehiaketetan bidoia hartu-eman eta edaten ikasteko.  

Errepideko jardueretan ezingo dute ez soinean ezta bizikletan ere, zirkuitura eror daitezkeen 

objekturik (bidoia, puzgailua, kamara,…) eraman.  

Artikulu honek aldaketa diskrezionalak jaso ahalko ditu; bai parte hartzaile zehatz bati begira 

edota baita parte hartzaile guztiei begira federazioak hala balegokio.  

7. ARTIKULUA. TOPALEKUEN EZAUGARRI FISIKOAK.  
a) Trafikoari itxita dauden zirkuitutan egingo dira jarduerak.  

b) Errepideko jardueretarako zirkuituak, ahal direla, lauak izango dira eta kategoriaz 

kategoriako gehieneko luzera hauek izanik: 

 Gehieneko luzeerak 

BENJAMINAK 4 Km 

ALEBINAK 6 Km 

INFANTILAK 15 Km 

  

Parte hartu ahal izango dute zirkuituak eta eguraldiak aukera ematen duten adina talde mistok, 

ahalik eta parte-hartzaile gehien izan daitezen. Txirrindularitza eskola desberdinetako txirrindulariek 

osatutako talde mistoek ez dute sari edo garaikurrik eskuratzeko aukerarik izango, nahiz eta 

sailkapenean azalduko diren. 

 

8.  ARTIKULUA. BIZIKLETAK ETA GARAPENAK. 
 

a) Bizikleta mota.  

Errepide, mendi, pista, ziklo kroseko eta trialsin jardueretarako edozein bizikleta erabili 

ahalko da, baita beste diziplina batetakoa ere. Edozein parte-hartzailek edo arduradunek 

erreklamatu ahal izango die antolatzaileei lehiaketatik kanpo uzteko araudia betetzen ez 

duten bizikletak. 

 

b) Garapena.  

- Errepide eta pistakoak ez diren jardueretarako garapena librea izango da.  

- Pista eta errepideko lehiaketa jardueretarako hauek dira gehieneko garapenak: 

 

  

 Garapena Pedalkada bira bateko distantzia 

Benjamin eta Alebin 46 x 18 5, 37 m. 

Infantil 46 x 16 5, 98 m. 

 

9. ARTIKULUA ESKOLA KIROL LIZENTZIA. 
a) Ziklismo Anitzeko Programa honetako jardueretan eta lehiaketetan parte hartzeko 

Gipuzkoako Eskola Kirol Lizentzia behar da.  

b) Kategoria hauetarako lizentzia federatua soilik salbuespeneko egoeretarako jaulkiko da, beti 

ere, Gipuzkoako Foru Aldundiaren baimenarekin eta uneko legerian ezarritako moduan. 

10. ARTIKULUA. IZEN EMATEA ZIKLISMO KLUB BATEN BIDEZ. 
 

Hemen jasoriko jardueretan libreki parte hartzea erabakitzen duten ikasleek, herriko ziklismo 

klub baten bidez egin behar dute. Parte hartzaileen tutoreen esku geratzen da bere jatorri 

hurbileneko ziklismo eskolen artean aukeratzea. 

 

Horregatik, ikasleen izen-ematea Gipuzkoako ziklismo klubek egingo dute Aldundiko Eskola 

Kiroleko aplikazioaren bidez. Izen-emateak nola egin behar diren azaltzeko tutoriala hemen dago 

eskuragarri. Horrez gain, Kiroletako Eskualde Bulegoen laguntza ere jaso daiteke.  

Izen-ematea egiteko epea urriaren 15ean bukatzen da. Dena den, altak eta bajak egiteko 

epea azaroaren 30a arte izango da. Epez kanpo izen-emateak egiteko jarri harremanetan 

Gipuzkoako Txirrindularitza Federazioarekin. 

 

Eskola kiroleko aplikazioan izena ematea nahitaezkoa izango da eskola lizentziak berekin 

dakarren aseguruaz baliatu ahal izateko. Aseguruaren inguruko informazio gehiago hemen.  

Horiek horrela, ikasleak eskola kiroleko aplikazioan izena eman ez badute ezin izango dute 

Ziklismo Anitzeko Programan parte hartu. Halaber, benjamin eta alebin kategorietako ikasleek 

Ziklismo Anitzeko Programan parte hartu ahal izateko, beren ikastetxeko Multikirola programan 

parte hartu behar dute. 

11. ARTIKULUA. PARTE HARTZE ETA IZENA EMATEKO BALDINTZAK. 
Libreki parte hartzera aurkezten diren parte-hartzaileek Aldundiak izapidetzen duen eskola 

adineko lizentzia aurkeztu beharko diete jarduera antolatzaileei. 

Mugaz gaindiko lankidetza esparruaren baitan, Akitania Berriko departamentuko, Nafarroako 

eta EAEko ikasleek ere parte hartu ahalko dute. Horretarako, beren federazioak edota ikasleak 

berak, aurrez baimena eskatu beharko dio GTXFri indarrean dagoen legeria betez. Denboraldia 

Gipuzkoan lehiatuz egiten badute, Txirrindulari hauek Gipuzkoako Txapeldun gera daitezke. 

 Beren zonaldean probarik ez duten txirrindulariek parte hartu ahal izango dute beste 

zonaldeetako probetan, betiere ez badute gainditzen gehieneko karrera kopurua. Horretarako, 

aurrez GTXFren baimena izan beharko dute. 

 

12. ARTIKULUA. ZIKLISMO KLUBAZ ALDATZEA. 
Parte hartzaile bakoitza bere ziklismo klubeko ordezkari da. Ikasleak jakin behar du behin 

ziklismo klub batean izena ematen badu klub horretako kategoria guztietan parte hartzeko izango 

dela.  

Ikasleak ziklismo klubez aldatu nahiko balu, lehenik eta behin, jatorrizko klubaren baimena 

lortu beharko luke, klubeko askatasun idatziaren bidez. Behin askatasun agiria eskuratuta, 

Gipuzkoako Txirrindularitza Federazioak bere eskualdeko beste ziklismo klubei edo klub 

mugakideen kasuan beste zonaldeko ondoko klubei ere. 

https://www.gipuzkoa.eus/eu/web/kirolak/zer-egin-nahi-duzu/autorizazioak/eskola-kiroleko-tramiteak
https://www.gipuzkoa.eus/es/web/kirolak/quienes-somos/donde-estamos/oficinas-comarcales
https://www.gipuzkoa.eus/eu/web/kirolak/eskola-kirola/urteko-programa/eskola-kiroleko-asegurua

Klub ziklista batek baino gehiagok ikasle batenganako interesa adierazten badu, klub 

hautaketa, zozketa bidez egingo da. Zonaldeko klub ziklista batek berak ez badu ikaslea aukeratu 

nahi Gipuzkoako gainerako klubei eskainiko zaie. Balizko hautatzaile bat baino gehiago balego, 

hemen ere, zozketa bidez erabakiko da zein taldetan parte hartuko duen  

Talde bakar batek berak ez badu ziklista aukeratu nahi, PD “por decidir” (berak bakarrik, 

talderik gabe) bezala parte hartzeko aukera irekiko da. 

 

13. ARTIKULUA. JARDUERETAKO ANTOLATZAILEEN BETEBEHARRAK. 
  

Jarduerak antolatzen dituen klubak lehiaketak burututakoan federazioari helarazi beharko 

dizkio izena emateko orriak eta sailkapenak. Antolatzaileek behar dute zirkuitua ez dela edozein 

kategoriatarako zailegia izango maldei eta eremu arriskutsuei dagokienez.  

 Asteburu berdinean txirrindulari batek soilik lasterketa batean parte hartu ahal izango du 

bakarrik. Kasu bereziak ematen badira, Federazioak eman beharko du baimena batean baino 

gehiagotan parte ahal izateko. 

14. ARTIKULUA. SAILKAPEN IRIZPIDEAK. 
 

Soilik sailkatuko dira proba bakoitzeko lehen hiru mutilak eta hiru neskak, beti ere baldin 

badaude.  

 

Neskak eta mutilak elkarrekin aterako dira eta sexu bakoitzeko lehenak izango dira kontuan 

hartuak. 

 

15. ARTIKULUA. EMAKUMEEN PARTE HARTZEA SUSTATZEA. 
 

Emakumeen parte hartzea sustatzeko hiru zonaldeetako emakumeek aukera izango dute 

berariaz beraientzat egiten diren lasterketetan parte hartzeko. Lasterketa horiek zonaldeko bileretan 

zehaztuko dira. Bestalde, eta parte-hartzaileen kopuruak aukera ematen badu, taldekako erlojupeko 

Gipuzkoako Txapelketan berariazko txapelketa izango dute. Hala bada, talde berean lehiatu ahal 

izango dira ziklismo-eskola desberdinetako parte hartzaileak. Modu horretan, Gipuzkoako 

Txapeldun izateko aukera izango dute.  

 

16.  ARTIKULUA. EUSKADIKO ESKOLARTEKO JOKOAK.  

Euskadiko Eskolarteko jokoak infantil kategoriako parte hartzaileentzako baino ez dira. 

Lurralde bakoitzetik, sexu bakoitzeko, 25 ziklistek baino ezin dute parte hartu. 

 

Eskolarteko joko hauetan mendi bizikleta eta errepideko linea txapelketak jokatzen dira eta 

Euskadiko Txapeldun bilakatzen dira bertoko garaileak. Esteka honetan lehiaketa horietako 

informazio gehiago..  

 

Lehiaketa horietan parte hartzeko irizpideak dira: 

- Modalitate horretako Gipuzkoako Txapeldunak. 

- 25eko kopurua osatzeko, hiru zona daudenez, zonalde bakoitzak 8 ikasle joateko aukera 

du, Gipuzkoako Txapeldunaz gain. Klub bakoitzak txirrindulari bat aurkeztu dezake. Falta 

diren ziklistak zonalde bakoitzak erabakiko du zeinekin osatu. Lehentasuna dute 

txirrindulari gehien duten klubek. Zonalderen batek ez badu kopurua osatzen eta beste 

zonaldeetan joateko gogoa duten txirrindulariak badaude, Federazioak erabakiko du 

zeini lehentasuna eman. 

 

17. ARTIKULUA. ESPAÑAKO TXAPELKETAK. 
 

Españako Federazioak infantil kategoriako Españako Txapelketak antolatzen ditu, mendi 

bizikleta eta errepideko linea lasterketa bidez. Plaza kopurua mugatua da. Euskadiko eta Lurralde 

federazioek elkarrekin erabakitzen dute modalitate bakoitzeko parte hartzea.  

 

 Lehenbiziko irizpidea, modalitate bakoitzeko Euskadiko eta Lurralde bakoitzeko mendi eta 

errepideko txapeldunak dira. Errepide eta Mendi Bizikletako Txapelduna ikasle berdina bada, bi 

modalitateen artean bat aukeratu beharko du; ez baita bietan parte hartzeko aukera ematen. 

 

 Errepideko Euskadiko Txapeldunaren lekua Federazio Probintzial bakoitzarena da, beraz 

Txapeldunak ez badu joan behar, bere lekua probintziako beste txirrindulari batez ordezkatuko da.  

Ez ordea Mendi bizikletaren kasuan, hemen postua txirrindulari bakoitzarena da, beraz 

Txapeldunak joateari uko egiten badio, bere lekua Euskadiko txapelketako sailkapeneko 

ondorengoak beteko du, probintzia kontutan izan gabe. 

 

 Gipuzkoako Txapeldunak joateari uko egiten badio, Gipuzkoako Txapelketako ondorengoak 

bete ahal izango du bere lekua. 

 

 

18.  ARTIKULUA. MARKO JURIDIKOA. 
 

https://www.euskadi.eus/euskadiko-eskolarteko-kirol-jokoak/web01-a2kijoko/eu/

Araudi hau Foru Agindu bidez jasotako Urteko Foru Programarekin eta eskola adineko 

gainerako lege araudiarekin osatzen da. Aurreikusi eta maila gorenago bateko ez diren bestelako 

gaien gaineko erabakiak GTxFaren eskola kiroleko batzordearen esku geratzen dira.  

 

19. ARTIKULUA. JARDUERAK BERTAN BEHERA UZTEA SALBUESPEN EGOERAK. 
 

Araudi honetan jasotako jarduerak bertan behera utzi ahalko dira, behin behineko egoera 

bati mugatuak (ez ohiko egoera klimatikoak, parte hartzaileen segurtasuna bermatu ezin bada edo 

unean uneko bestelakoak) eta bai federazioak berak edo/eta GFAk berak hala erabakita. 

 

 

 

 

 


